
S1 Ciyke ato o no kawas a fata’an

Nanokaemangan awaaytu ko wama ni Ciyke, tatusa:ay ko
mira ato wina nira, manikaway ko orip no mira. To papacepacem,
milihacol to kolong ko mira mipaliwal, hasaka orip.

Kaorira 1, ila ko ccay a romiad, ya odengan a tawinaan a
kolong, cuwatu kahadak ko hacol nira. Rawraw sa ko mira tatusa
malawina.

“Aya kita, o ma:antu ko saliwal ita to papacepacem hani?”

“Hay samaanen, paliwal hantu koya tawinaan a kolong,
hasapifalic to kakaenen.”

Limlaay si Ciyke toya kolong, hay o maan ko saka orip?
mansa kiting hantu nira koya kolong masadak a mipaliwal. I fatad
no lalan, ilaay ko maro’ay 1 kaeno no kilang a malitengay,
paiyoyen nira si Ciyke.

“Oy wawa! Falicen nako koni fataan tora kolong iso, makahi
kiso ha?”

“Man? Falicen to fataan koni kolong ako?”

“O no kawas a fataan koni, ano panokayen iso paloma haw, o
sasihafay kiso yo!”

“Soelinay saw? Ano hatira i, hayda mafafalic kita!”

Hemek sa si Ciyke mitatuy toya fataan a minokay. Tahira i
loma’ 1, songi:la’ han nira pasowal ko wina tora demak ningra.
“Ma’oda:ngaytu kiso! Fa:lic han iso ko kolong to c:cay a fataan.”
Po:i’ sa ko ina, fe:let hantu nira koya fataan i1 padatengan.

Sakatusa a romiad, lumowadtu si Ciyke, manengneng nira ko
ta:angayay a kilang 1 padatengan. Caengaw sa minengneng si
Ciyke 1, maaraw koya fataan tahi:ra 1 kakarayan ko lengaw nira.

“Soeli:nay ko sowal noya malitengay, o no ka:was a paini
koninian a fataan.” saan si Ciyke a mahemek.

Mikayakay si Ciyke toya kilang no fataan, akawaaka:wang ko
pikayakay nira, pasieno han minengneng i, mimi:ngaytu ko loma’,
mahecad to ceris ko kataangay. Taelif han ni Ciyke ko toem a
mikayakay 1, fahe:ka sato, ilaay ko ta:angayay a loma’ i:raw i
kaayaw nira.

”Cima kora siloma’ay hani?”

Hara:teng sato sakafana’aw si Ciyke, tayraay mikongkong to
fawahan nora loma’. Halafin 1, masadak ko ccay ta:angayay ko
tatirengan a fafahiyan.

“Nga’ayho fai! Nga’ay pakaenen kako to kakaenen haw ?”

Tangsol sa miala to kakaenen koya fai pakaen si Ciykean.

“Sa’icel sanay kako mikayakay tora kilang tayni 1 kafekang 1
suni, mansa cahiw sa kako.” han ni Ciyke a mikimad.

Toya saa:det sa ko kakomaen ni Ciyke 1, ila ko ma:honiay a
honi no saripa’, pok pok pok sa a mirawod.

“Aya:! Ilaaytu ko fa’inay ako a minokay. O komaenay to
tamdaw a kawas ko mira. Ano manengneng ningra kiso haw,
makaen ningra kiso!”

Hali:ki sato koya fai a mipalimek si Ciykean i laloma no
parod.

Miafiliday to ciciw no kolong ko ccay a kamay, mitatuyay to
sipacekay a satoktok ko ruma a kamay noya komaenay to tamdaw
a kawas, micumodtu 1 loma’.

“As! Mana ila ko hanek no tamdaw saw?”

Rawraw sa koya fai a pacako, "latek i, oya mikaenan iso
fa’inayan a wawa nacila, cuwaho kalahedaw ko hanek nira!”

Matengil ni Ciyke 1, ta:law sa, mir:mir sato.

Hadaken noya komaenay to tamdaw a kawas ko tusa tisaki
ekim a payci.

“Hay, sausienho ako, hakowaay koninian a payci?”

Makalitu:sa ko pisausi noya komaenay to tamdaw a kawas to
payci i, satapangtu a matokatok, caho kahalafin i, futi’ sanaytu.

Hining han ni Ciyke ko demak nora komaenay to tamdaw a
kawas. Maaraw nira koya komaenay to tamdaw a kawas
mafuti’aytu i, samadah sa tayra 1 cukuwi, kahot han nira koya ekim

a payci, ci:kay sa talaputal.

Maepod si Ciyke nani fataan a kilang, tahira 1 loma’.
Pasowalen nira ko wina tora demak ningra. Ra:wraw sa ko wina
nira, sowal sa, “nga:’ay aca caka lepet kiso, maedengtu tayra tora
katala:wan a loma’.”

Kaorira 1, tadamatoka:aytu si Ciyke, edeng o sasalama:en
sanay ko maharatengay nira. Caho kahala:fin i, maeminaytu ningra
milanak koya ekim a payci. Mahecad aca toya kaayaway manikaw
ko orip ni Ciyke.

To ccay a romiad, mitakaw aca mikayakay si Ciyke toya
kilang no fataan.

“As! cuwa koya nacilay a wawa kiso haw?” san macekok
koya fai, samolihaw sa ko mata ningra minengneng si Ciykean.

“Mitakawan iso ko ekim a payci no fa’inay ako haw?”

“Cuwal”

“Faiaw! Macahiway kako!”

Siniada koya fai si Ciykean, miala aca to kakaenen pakaen si
Ciykean.

Tatodong sa, matengil aca koya ma:honiay a honi no saripa’,
pok pok pok sa a mirawod.

“Halikien, halikien a milimek 1 parod!”

Naniparod maaraw ni Ciyke koya komaenay to tamdaw a
kawas, miafiliday to ccay a koko’ ilaaytu a minokay.

Ucolen noya komaenay to tamdaw a kawas koya miafilidan
nira a koko’, sowal sa, “halikien hofocen ko ekim a fitaol!”

Tangsol sa hofocen noya koko’ ko ma:tediay ekim a fitaol.

He:mek sa koya komaenay to tamdaw a kawas, maro’ i
fatii’yan no cukuwi, mipingaroy to fungoh,
misanengnengnengneng toya ekim a fitaol.

Mahecad toya kaayaway a demak. Caho kahalafin i,
mafuti’aytu koya komaenay to tamdaw a kawas. Nga:’ayho ko futi’
nira saan si Ciyke, miliyawho a mitakaw, mitakaw to koko’.

Afiliden ni Ciyke koya koko’ tahaloma’, tangsol sa 1 kaayaw
no wina ningra a misa’ira’iray a miucol toya koko’ a mihofoc to
ekim a fitaol.

“Katala:wantu hani, Ciykeaw, akatu katayra. Ano malaluk kita
mawmah, maedengho ko kakaenen ita 1, nga’ayaytu,” saan ko wina

ni Ciyke miliyaw a malongec si Ciykean.

Kaorira 1, cuwa katengilen ni Ciyke ko sowal no wina nira.

Caho kahalafin 1, adadaay koya koko’, patay sanaytu.

Manikaw aca ko orip no mira malawina. Mansa miliyawho
mikayakay si Ciyke toya kilang no fataan. Hokhok sa si Ciyke
micumod toya loma’, milimek i laloma’ no parod.

Honitu i, mahakelong minokay koya komaenay to tamdaw a
kawas ato fafahi ningra.

“As! Mana i:laho ko hanek no tamdaw hani?”

“Alatek 1, oya mikaenan iso a wawa 1 papacem, caho
kalahedaw ko hanek nira,” han no fafahi noya komaenay to
tamdaw a kawas. Misata’ota’ong a pakasoelin koya komaenay to
tamdaw a kawas to sowal no fafahi nira. Aro’ saho 1, komaenaytu
to ’pah. Koma:en to ’pah 1, uco:len nira koya mialaan nira a
tatengatengan. “Mitengatengtu!” han nira.

Mahonitu koya tatengatengan to nga:’ayay a tengilen a radiw.

Halafin i, malasangaytu koya komaenay to tamdaw a kawas,
tokatokaytu, futi’: sanaytu.

Takawentu ni Ciyke koya tatengatengan.

Kaorira i, tangsol sa mahoni koya tatengatengan.

“Tapangaw, ilaaytu koya mitakaway.”

Talipaelal sa koya komaenay to tamdaw a kawas. Teli:i’ sa,
miala to sipacekay a satoktok, cumikay a milepel si Ciykean.

Si Ciyke 1, te:loc sa mihitefo 1 kilang, sa’icel sa mitiyac toya
kilang talaeno. Oya komaenay to tamdaw a kawas 1, halikiay a
maepod mitool 1 kaikor ni Ciykean. Waho sa, “katelii’:antu a
mitakaway, cepe:ten ako kiso,” saan a mikapoi’.

Talaw sa ko faloco’ ni Ciyke, sakali:ki sa pasilaeno a tomiyac,
ngata: sato i loma’.

“Inaaw, halikien sadaken koya cakeris!”

Teloc sa si Ciyke 1 sera 1, cada han nira koya cakeris, sa’icel
sato mitapa’ toya kilang. Mita:pa’ i, misanengneng aca toya
komaenay to tamdaw a kawas, hakowaaytu ko kalala’ed ningra
tatusa. Ya kilang no fataan i, tayo sato a masapi’. Nengneng han
mamaketontu koya kilang no fataan.

“Waw! Aka tapa’en, ana: kako! Matefad kako.”

Alahan misa’ali:fet mitapa’ si Ciyke.




L]
L]
.

Q # 1N BWADDUBFIRG O

So:nitu 1, pong sato ko honi, keton sanaytu koya kilang.

Matefaday nanikafekang koya komaenay to tamdaw a kawas,
patay sanaytu.

Sefa’ sato ko faloco’ no wina ni Ciyke, sowal sa, ”Ciykeaw,
akatu sasalamaen sa ko maharatengay iso, katala:wantu ko demak
iso, malaluk mawmah ko soelinay!”

Kaikortu no ninian a demak 1, fa:lic sanaytu ko pinangan ni

Ciyke, malalukaytu a mawmah to romiamiad.

Mawmah ko mira to romiamiad 1, alaa:ntu nira koya
tatengatengan. Kora tatengatengan i, mitengatengay to nga:’ayay
tengilen a radiw pacafay si Ciykean.

“Maw:mah 1, mite:ngil to nga’ayay tengilen a radiw. Tada o
maleme:daytu a tamdaw kako,” saan si Ciyke.

Ila ko ccay a romiad, mafana’ ko kongcu nonian a kitakit to
demak ni Ciyke ato ya tatengatengan, tayraay. Songi:la hanany ni
Ciyke mikimad kora demak.

Maaraw noya kongcu ko kalaluk ni Ciyke a mawmah i, olah
sanay si Ciykean.

Halafintu i, mahemek ko finawlan ato wina ni Ciyke,
mipakayif sa Ciykean. Nga’:ayaytu ko ramod no mira tatusa tahi:ra
1 daoc.

